
				এই পাতাটির মুদ্রণ সংশোধন করা প্রয়োজন। 
Er
সমাপ্তি।
৪৬৩ যে ভার তাহার নিজ শক্তিতে বহন করা অসাধ্য হইয়াছে তাহা যেন সে সেইখানে উন্মােচন করিয়া যাইতে পারে।
আমরা তাহাকে এইখানে রাখিয়াই বিদায় লই। এই বেদীর তলে মানবের জন্মগত অধিকারমহিমার সে প্রথম আভাস পাইয়াছে, এবং যে বন্ধন নিখিল জীবন্ত মানবাত্মাকে এক ভাতৃসংহতিতে সম্বদ্ধ করিয়াছে সেই বন্ধনের প্রথম আকর্ষণ সে অনুভব করিয়াছে, এবং এই বেদীর নীচে যাহার সমাধি তিনিই সেই মহিমা অবলােকনে তাহার জ্ঞানচক্ষু উন্মীলিত করিয়াছেন, এবং সেই বন্ধনের টান অনুভব করিতে তাহার চিত্তকে যথােচিত কোমল করিয়াছেন। অতএব ইহা হতে উৎকৃষ্ট স্থানে আর কোথায় আমরা তাহাকে রাখিয়া যাইতে পারি। | আর যদি এই মুহূর্তে তাহার হৃদয় এই বেদীর এবং এই বেদী যাহার কথা ঘােষণা করিতেছে তাহার অপেক্ষা, ঐ সমাধি এবং ঐ সমাধিতে যিনি শায়িত আছেন তাহারই চিন্তায় সমধিক পূর্ণ থাকে, তাহা হইলে তাহাকে যেন আমরা বিশেষভাবে অপরাধী না করি। আমার বিশ্বাস সকল তরুণ ও সবলাত্মা পুরুষকেই এই সকল অবস্থা অতিক্রম করিয়া যাইতে হইবে, এবং বীরপূজার ভিতর দিয়াই তাহার পূজায় পৌছিতে হইবে যিনি সকল বীরের প্রভু ও মহারাজ। কারণ আমাদের রহস্যময় মানবীয় আত্মীয় সম্বন্ধের মধ্য দিয়া,-মাতা ও সহধর্মিনী ও ভগ্নীর মেহ ও প্রেম ও পবিত্রতা, পিতা ও ভ্রাতা ও গুরুর শক্তি ও সাহস ও জ্ঞান, এই সমুদয়ের মধ্য দিয়াই তাহার পরিচয় আমরা লাভ করিতে সমর্থ হইব, কেবল যাহাতেই সেই গেহ, প্রেম ও পবিত্রতা, সেই শক্তি, সাহস ও জ্ঞান, অনন্ত অনন্ত কাল ব্যাপিয়া, অখণ্ড পরিপূর্ণতায় বিরাজ করিতেছে।
সপ্ত।

